
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পুনশ্চ
১১১




সকলে জানু পেতে বসল, রাজা এবং ভিক্ষু, সাধু এবং পাপী,

জ্ঞানী এবং মূঢ়—

উচ্চস্বরে ঘোষণা করলে, “জয় হোক্ মানুষের,

ঐ নব জাতকের, ঐ চিরজীবিতের॥”





শ্রাবণ, ১৩৩৮


 




শাপমোচন







গন্ধর্ব্ব সৌরসেন সুরলোকের সঙ্গীতসভায়

কলানায়কদের অগ্রণী।

সেদিন তার প্রেয়সী মধুশ্রী গেছে সুমেরু-শিখরে

সূর্য্য-প্রদক্ষিণে।

সৌরসেনের মন ছিল উদাসী।

অনবধানে তার মৃদঙ্গের তাল গেল কেটে,

উর্ব্বশীর নাচে শমে পড়ল বাধা,

ইন্দ্রাণীর কপোল উঠল রাঙা হয়ে।

স্খলিতছন্দ সুরসভার অভিশাপে

গন্ধর্ব্বের দেহশ্রী বিকৃত হয়ে গেল,

অরুণেশ্বর নাম নিয়ে তার জন্ম হোলো

গান্ধার রাজগৃহে।

মধুশ্রী ইন্দ্রাণীর পাদপীঠে মাথা রেখে পড়ে রইল,

বললে, “বিচ্ছেদ ঘটিয়ো না,

একই লোকে আমাদের গতি হোক,

একই দুঃখভোগ, একই অবমাননায়।”

		 এই পাতা শেষ সম্পাদিত হয়েছে ১৪:২৪টার সময়, ২৬ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

